
2026.06.11.- Renfek jakinarazi duenez aste honetan abiatuko ditu Andoaingo
geltokiko nasetako baten egokitze-lanak. Jarduketa hau Gipuzkoako Aldiriko C-1
lineako hainbat geltoki hobetzeko proiektuaren baitan kokatzen da, eta obra honen
helburua da edukiera handiagoko trenak jaso ahal izateko azpiegiturak egokitzea.
Gainera, lan hauek geltokiaren irisgarritasuna eta segurtasuna hobetuko dituzte.

Lanen iraupena gutxi gorabehera sei hilabetekoa izango da, eta geltokiko
hirugarren nasan egingo dira. Nasa hori da Adifek azkenaldian egindako berritze-
lanen barruan egon ez den bakarra. 

Renferen arabera, abiadura handiaren etorrerarekin lotuta, eta garraio-eskaintza
mantentzeko eta trenak gainezka ez ibiltzeko, konposizio bikoitzeko tren luzeagoak
erabiltzea aurreikusi da. Tren horiek lineako geltoki guztietan zerbitzua eman ahal
izateko, beharrezkoa da nasen luzera eta baldintzak egokitzea.

Andoaingo geltokian aurreikusitako lana izango da nagusiki hirugarren alboko nasa
zabaltzea eta egokitzea.

Hauek dira, gutxi-asko, egingo dituzten lanak:
Nasa 60 metro inguru luzatzea.
Nasan zati bat altxatzea irisgarritasuna hobetzeko.
Elementu zaharrak kentzea.
Oro har instalazioak egokitzea: megafonia, argiteria, seinaleztapena…

Renfek aurreikusi du lanak faseka egitea, une oro geltokiaren funtzionamendua eta
erabiltzaileen ohiko joan-etorria bermatzeko. Hala ere, trenbidearen segurtasuna
dela eta, bideetatik gertu egin beharreko lan batzuk gauez ere egingo dituela
adierazi du Renfek.

Esan bezala, aurreikuspenen arabera, lanak gutxi gorabehera sei hilabeteko epean
amaituko dira.

